
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 18-Ի N 1849-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	17-02-2026թ.

	
	N 02/2-1/3476-2026

	1․ Նախագծով նախատեսվում է արդեն իսկ մաքսատուրքից ազատման արտոնություն ստացած ապրանքի (շաքարեղեգնի) քանակը նվազեցնել (որոշ մասը չի նախատեսվում ներմուծել)։ Նախագծին կից ներկայացված դիմումի և հիմնավորման մեջ, սակայն, նշված քանակը չի համապատասխանում Նախագծով ներկայացված քանակին (150 մլն․ կգ փոխարեն նախատեսվել է 150 հազար կգ)։ Բացի այդ, հիմնավորման մեջ ապրանքի (շաքարեղեգնի) մաքսատուրքից ազատման արտոնության չափը (20.6 մլրդ դրամ) սխալ է հաշվարկված, քանի որ ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ սահմանված դրույքաչափի կիրառման պարագայում մաքսատուրքից ազատման արտոնության չափը կկազմի մոտ 9.7 մլրդ դրամ։
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	17-02-2026թ. 

	
	N 01/3-2/9368-2026

	«Հայաստանի Հանրապետության կառավարության 2025 թվականի դեկտեմբերի 18-ի N 1849-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք: 
Միաժամանակ, «Ալեքս Էնդ Հոլդինգ» սահմանափակ պատասխանատվությամբ ընկերությունը (ՀՎՀՀ 01282185, գրանցված 22.05.2018թ.) գործում է հարկման ընդհանուր համակարգում, ըստ 2026 թվականի հունվար ամսվա եկամտային հարկի և սոցիալական վճարի ամսական հաշվարկի ունի 461 հարկման բազա ունեցող վարձու աշխատողներ, իսկ 11.02.2026թ. դրությամբ ընկերությունը ունի հարկային մարմնի կողմից վերահսկվող եկամուտների գծով ժամկետանց պարտավորություն։
	Ընդունվել է։ 







	3․ ՀՀ արդարադատության նախարարություն
	16-02-2026թ․

	
	N /27.1.4/6669-2026

	Նախագծին կից ներկայացված հայտում նշվում է, որ անհրաժեշտություն է առաջացնել շաքարեղեգ քանակը 170 000 000 կգ-ից նվազեցնել 20 000 000 կգ-ով և այն դիտարկել 150 000 000 կգ-ի չափով։ Սակայն, Նախագծի 1-ին կետի 1-ին ենթակետում փոփոխության ենթակա չափը սահմանված է «150 000» թիվը, ինչը չի համապատասխանում հայտում ներկայացված տվյալներին։
Ուստի, հաշվի առնելով վերոնշյալը, անհրաժեշտ է շտկել Նախագծի 1-ին կետի 1-ին ենթակետում առկա անհամապատասխանությունը և այն համապատասխանեցնել հայտում նշված չափին։
Միաժամանակ, անհրաժեշտ է Նախագծի 1-ին կետի 1-ին ենթակետից հանել «Աղյուսակի» բառը։
Նախագծի 1-ին կետի 2-րդ և 3-րդ ենթակետերում նախադասության սկզբում անհրաժեշտ է լրացնել «Ցանկի» բառը։
	Ընդունվել է։







Ընդունվել է։



